
Paefer to tikami

Tona miliyas ci ina aci mama to niyaro’ a tayra i to-kay a matayal,
caacaay ho pihapinang a misa’osi to romi’ad,’araw han mata’elifay to ko
pankiw no mihecaan. O ’ilol no no faloco’, tayra caira i Taypak a matayal,
maharate:ng ho no mako koya pipadongos i pikalican to cinamalay. O
pi’ocil no faloco’, caay pa’araw kako to losa’ i ka’ayaw nangra. Nika
minokay sato kako i loma’, yo masaca:cay kako i loma’ i, serrrrrr sa ko losa’
ako, tada ma’ilol kako to ina ato mama, mangalay kako a paefer to codad a
paratoh to ’ilol no faloco’.

Anini a romi’ad, malayap ako ko nipataloma’an ni ina aci mama to
faelohay a fodoy ako ato cecay a tikami, sowal sa i takowanan, “ Pitengil to
sowal ni akong aci ama:, kalalok a micodad, kahalikaenen, adihayan
kacifodoy ano sienaw ko romi’ad. ” saan. Palicay han ako a paefer to codad
cangra, “ Aka ka adihay ko faloco’ namo, laloken ako a micodad, nika
ma’ilol kako | tamowanan. Kamo sato to no namo, ’imeren to ko tiring, ano
cilimaw, kapinokay to a miliso’ i takowanan. ”” han ako.

| ayaw no pinapina a romi’ad, lipa:hak sa kako, ira ko nipaeferan ni
kaka a pafeli i takowanan to codad tolo, o pakongkoay to sapalatamdaw,

saromi’ami’ad han ako a miasip, maloidang ako to romi’ad to dadaya.

Pati-ka-mi han ako cingra, tada maolah kako toya nipafelian iso a codad. O
sowal iso, ano micoyap kako i, malasingsi kako sa kiso, tada mahe:mek
kako. O mamisa’icel kako a micodad, nanay pakado”do” kako to fana’ no
miso a malasingsi ano’a:yaw.

Itiya:ay ho a ’orip, caay ho kacaloway a talacowaco:wa, pakapilicay to
I raayay a laloma’an, masasipaini to ’ilol no faloco’, edeng o yofing ko
pakakafitay tonini, tada o kakahemekan ko tayal no malayofingay. Ira ko
pakacitingsyaay, ira ko pakaotofayay, pa’ing’ing sa to cidal a parasit to
tikami a patangasa i lomaloma’an, tanocohel sa a misacolicolil. |
kasienawan i, o sienaw Kini caay ka saan, citapodo cangra, ano eca,
cihilomito, tikatik sa ko kamay to sienaw. Nika awaay ko nikapidah no
faloco’ to masamaamaanay a romi’ad a milaheci to tayal a patangasa to
codad i pilomaloma’. Tada miaray ko faloco’ ako to malayofingay a

mipatangasa to ’ilol i ka’ilolan ako a ina ato mama.

